
Minuti tat-tliet mija u tnax-il laqgħa tal-Kunsill Lokali tax-Xagħra li 

saret nhar it-Tnejn 4 ta’ Mejju 2015 fil-5.30pm fl-uffiċċju 

amministrattiv tal-Kunsill. Din hija wkoll l-ewwel laqgħa tas-seba’ 

leġislatura ta’ dan il-Kunsill. 

 

Il-laqgħa bdiet b’dawn il-membri preżenti: 
 

Kunsilliera:             Joe Cordina 

    Dr. Joseph Attard 

   Aaron Agius 

   Dr. Christian Zammit 

   Dr. Kevin Cutajar 

                             

Ambaxxatriċi lokali taż-żgħażagħ: Manuela Bugeja 

                        

Uffiċjali: 

Segretarju Eżekuttiv: Ivan Attard 
 

Talba tal-Bidu 

 

Il-laqgħa bdiet fil-5.30pm. Intqalet it-talba tal-bidu. 

 

Aċċettazzjoni tal-karigi ta’ Sindku u Viċi Sindku 

 

Is-Segretarju Eżekuttiv Ivan Attard innota li skont il-Liġi tal-Kunsilli Lokali, il-

Kunsillier l-aktar anzjan għandu jitlob lil dik il-persuna li fl-aħħar elezzjoni tal-

Kunsill Lokali ġabet l-akbar ammont ta’ voti minn fost dak il-partit politiku li ġab il-

maġġoranza tas-siġġijiet sabiex jistaqsieh jekk hux ser jaċċetta jew le il-kariga ta’ 

Sindku. Għahekk, il-Kunsillier Joe Cordina aċċetta din il-kariga u iffirma l-

aċċettazzjoni tagħha fil-preżenza tal-bqija tal-Kunsilliera eletti. Is-Segretarju 

Eżekuttiv ippreżenta ċ-ċwievet tal-uffiċċju amministrattiv tal-Kunsill flimkien mal-

badge u l-insinja ta’ Sindku lis-Sur Joe Cordina.  

Is-Sindku Joe Cordina imbagħad talab lis-Sur Aaron Agius li fl-aħħar elezzjoni tal-

Kunsilli Lokali ġab it-tieni l-akbar ammont ta’ voti minn fost il-partit politiku li ġab 

il-maġġoranza tas-siġġijiet jekk jaċċettax jew le l-kariga ta’ Viċi Sindku għat-tieni 

leġislatura konsekuttiva. Il-Kunsillier Aaron Agius aċċetta li jservi bħala Viċi Sindku 

u iffirma l-aċċettazzjoni ta’ din il-kariga fil-preżenza tas-Sindku u l-bqija tal-

Kunsilliera eletti.  

 

Is-Segretarju Eżekuttiv stieden lis-Sindku u lill-Viċi Sindku eletti sabiex nhar is-Sibt 9 

ta’ Mejju 2015 jattendu għaċ-ċerimonja tal-għoti tal-ġurament li ser issir fl-Uffiċċju 

tar-Reġjun Għawdex fil-5.30pm sabiex jieħdu l-ġurament tagħhom quddiem il-

Kummissarju tal-Ġustizzja Dr. Monica Vella LLD. Ser jiġi infurmat ukoll id-

Dipartiment tal-Gvern Lokali sabiex l-ismijiet tas-Sindku u l-Viċi Sindku eletti jiġu 

ippubblikati fil-Gazzetta tal-Gvern fl-ewwel ħarġa li jmiss. Dan skont kif jistipula 

Memo 02/2015 maħruġ mid-Dipartiment tal-Gvern Lokali.  

 

Aġġornament 

 

Il-Kunsill iddeċieda li l-ewwel laqgħa uffiċjali tal-Kunsill għandha ssir nhar it-Tnejn 

11 ta’ Mejju 2015 fil-5.30pm fl-uffiċċju amministrattiv. 

 

Il-laqgħa spiċċat fis-6.00pm.  

 

 

 

 

Joe Cordina                       Ivan Attard 

Sindku                           Segretarju Eżekuttiv 


